
ABSTRACT

Efficient and effective mosque management is a key part of the current effort to
empower mosque institutions. In this context, there is a need to develop a strategic
measurement system for mosque management performance that uses artificial
intelligence (Al) elements to evaluate the functions and roles of mosque institutions
more efficiently than manual methods. This system model, based on the Malaysian
Mosque Rating Standard (SPMM) document framework and aligned with previous
studies' conceptual models, aims to explore how Al elements can be applied in system
development. Al functions as a strategic tool to produce intervention suggestions and
training programs needed for each aspect of mosque performance measurement. The
study follows the Design and Development Research (DDR) approach, which is used
to test the practical application of a model involving Al elements in creating this
digital system. During the system’s design and development phase, the research
analyzed past studies across three areas: the core development of the mosque
performance measurement System, the integration of Al elements in system
development, and the framework for mosque performance measurement based on the

SPMM document. Ultimately, this research resulted in a conceptual framework for
developing a prototype digital system to strategically measure mosque management
performance, focusing on the planning and design stages of this system.

Keywords: Artificial intelligence; measurement; performance, mosque management

ABSTRAK

Pengurusan masjid secara cekap dan berkesan merupakan satu elemen penting dalam
agenda pemerkasaan institusi masjid masa kini. Sehubungan itu, terdapat keperluan
untuk membangunkan sistem pengukuran strategik prestasi pengurusan masjid
berasaskan elemen kecerdasan buatan (AI) dalam mengukur fungsi dan peranan
institusi masjid dengan lebih efisien berbanding pengukuran prestasi secara manual.
Model pembangunan sistem ini dibangunkan berasaskan kerangka dokumen
Standard Penarafan Masjid Malaysia (SPMM) dan disepadankan dengan kerangka
konseptual kajian—kajian lepas bagi menilai kebolehgunaan elemen kecerdasan
buatan (Al) dalam pembangunan sistem ini. (Al) berfungsi sebagai alat strategik
untuk menjana cadangan intervensi dan program latihan yang diperlukan dalam setiap
dimensi pengukuran prestasi masjid. Reka bentuk kajian ini berasaskan reka bentuk
kajian Design and Development Research (DDR). Pendekatan DDR digunakan bagi
menguji kebolehgunaan sesuatu model secara praktikal iaitu pengintegrasian elemen
kecerdasan buatan (Al) dalam pembangunan sistem digital ini. Dalam fasa keperluan
pembangunan dan reka bentuk sistem, kajian ini telah menganalisis dapatan kajian-
kajian lepas dalam tiga aspek iaitu pembangunan asas sistem pengukuran prestasi
masjid, elemen kecerdasan buatan (Al) dalam pembangunan sistem serta
pembangunan kerangka sistem pengukuran prestasi masjid berdasarkan Dokumen
Standard Penarafan Masjid Malaysia (SPMM). Akhirnya, kajian ini menghasilkan
kerangka konseptual bagi pembangunan prototaip sistem pengukuran prestasi masjid
yang memfokuskan fasa analisis keperluan dan reka bentuk.

Kata Kunci: Kecerdasan buatan, pengukuran, prestasi, pengurusan masjid

1. Pendahuluan

Prestasi ialah salah satu aspek yang penting untuk diuruskan dengan baik oleh
sesebuah organisasi. Namun begitu, isu utama yang sering timbul dalam
pengukuran prestasi ialah kewajaran pelaksanaannya. Dalam aspek ini,
pengukuran prestasi sebenarnya dilaksanakan bagi menentukan sama ada

sesuatu organisasi berada di tahap prestasi yang sebenar atau sebaliknya
(Rozana, Z., & Abdul Hakim, M. 2005).

Dengan itu, pengurusan prestasi dapat membantu pengurus organisasi
dan lain-lain untuk mengetahui status organisasi mereka dan mengukur
kemajuan mereka dalam memberikan program atau khidmat yang efektif.
Oleh itu, ukuran prestasi ialah objektif dan penunjuk yang kuantitatif terhadap
pencapaian prestasi di sesebuah organisasi. Maka, setiap ukuran prestasi ialah
berbeza-beza kerana ia digunakan untuk mengenal pasti beberapa dimensi
prestasi yang berlainan seperti keberkesanan, kecekapan operasi, produktiviti,
kualiti perkhidmatan, kepuasan pelanggan dan keberkesanan kos.

Dalam konteks ini, fungsi utama pengukuran prestasi masjid adalah
untuk memastikan perkhidmatannya dapat disampaikan dengan cekap dan
berkesan kepada masyarakat. Untuk tujuan ini, Standard Penarafan Masjid
Malaysia (SPMM) yang dibangunkan oleh Jabatan Kemajuan Islam Malaysia
merupakan satu mekanisme untuk menilai fungsi dan peranan masjid di
seluruh Malaysia. Hasil daripada penilaian tersebut, beberapa langkah tertentu
boleh dilakukan dalam memperkasakan fungsi dan peranan masjid seperti
memberi penarafan kepada masjid (SPMM, JAKIM, 2021).

Penarafan masjid amat relevan bagi para pengurus dan pentadbir
masjid agar mereka mengetahui kelebihan yang ada pada masjid mereka untuk
dipertingkatkan ~ dan  mengetahui  kekurangannya  untuk  dibuat
penambahbaikan. Oleh itu, satu sistem yang cekap dan sistematik perlu
dibangunkan bagi memenuhi keperluan yang dinyatakan ini. Justeru, sistem
pengukuran prestasi masjid secara digital berasaskan elemen kecerdasan
buatan (Al) dilihat sebagai alternatif terbaik bagi memenuhi tujuan di atas
kerana ia mampu menyelesaikan beberapa permasalahan yang berlaku dalam
pengukuran prestasi secara manual.

2. Permasalahan Kajian

Institusi masjid mempunyai status yang tinggi dan merupakan nadi kepada
masyarakat. Fungsi masjid pada zaman kegemilangan Islam adalah sebagai
institusi bagi setiap aktiviti umat Islam yang berbentuk kemasyarakatan,
pendidikan, ekonomi, siasah dan sebagainya. Dengan kata lain, masjid adalah
pemangkin kepada aktiviti-aktiviti harian Masyarakat (SPMM, JAKIM,
2021).

Bagi membolehkan masjid dapat memainkan peranan dan fungsinya
seperi yang dinyatakan di atas, maka tadbir urus masjid yang cekap mampu
melahirkan masjid-masjid yang unggul di Malaysia. Bagi memenuhi hasrat
ini, latar belakang pengurus masjid termasuk ahli jawatankuasa dari segi
pendidikan dan akademik serta pengalaman pekerjaan menentukan hala tuju

dan perancangan strategik terhadap pembangunan masjid (Mariam et.al.,
2021).

Maka, untuk menjadikan sesebuah masjid berperanan sepenuhnya,
terdapat satu kumpulan yang diberi tanggungjawab untuk mentadbir dan
menguruskan masjid secara efisien, yang terdiri daripada pegawai- pegawai
dan ahli jawatankuasa masjid (AJK) yang kompeten (Che Wan Shamsul et.al.,
2020). Dengan ini, fungsi institusi masjid bukan hanya menjadi premis ibadat
tetapi juga sebagai pusat aktiviti sosial masyarakat dan pusat kegiatan dakwah.

Walau bagaimanapun, dalam konteks semasa, biarpun banyak masjid
baharu dibina dengan struktur moden dan tersergam indah, masih terdapat
kelemahan dari aspek pengurusan dan pengimarahannya. Dapat dikatakan,
kebanyakan masjid dibina sebagai bangunan ikonik dan mercu tanda bagi
menyatakan kehebatan bangsa, kehebatan seni bina dan kuasa dengan
menekankan kepada nilai estetika, namun terdapat pengabaian dari segi fungsi
dan matlamatnya (Solahuddin et.al., 2018).

Kesannya, kebanyakan institusi masjid masih lagi terhad sebagai
tempat untuk beribadat, di samping beberapa kegiatan yang lebih tertumpu
kepada aktiviti pengajian dan ceramah agama. Manakala urusan-urusan
masyarakat yang lain hampir tidak kelihatan selain daripada urusan nikah
kahwin dan ceramah agama (Mohd. Suhardi, 2025).

Memandangkan institusi masjid di negara ini dilihat belum
mengoptimumkan fungsinya seperti zaman kegemilangan Islam, usaha-usaha
terancang bagi mengangkat fungsi institusi masjid harus dilakukan. Sejajar
dengan aspirasi menjadikan masjid sebagai nadi yang menggerakkan
masyarakat, penilaian berstruktur dan dinamik perlu dilaksanakan melalui satu
standard penggredan yang komprehensif. Seterusnya, standard yang
disediakan akan menjadi instrumen dalam mengenal pasti tahap kualiti
pengurusan, tahap pengimarahan, kemudahan prasarana dan persekitaran
masjid. Akhirnya, pengukuran prestasi masjid melalui instrumen ini
berpotensi membuka jalan ke arah penambahbaikan prestasi masjid-masjid di
seluruh Malaysia bagi mencapai kecemerlangan dalam segenap aspek
pengurusan dan pengimarahan masjid. (SPMM, JAKIM, 2021).

3. Ulasan Kajian Literatur
3.1 Pengukuran Prestasi Pengurusan Masjid

Prestasi dapat ditakrifkan sebagai tahap pencapaian aktiviti, program atau
dasar dalam merealisasikan matlamat, objektif, visi dan misi sesebuah
organisasi dan ia ditulis dalam perancangan strategik organisasi tersebut.
Seterusnya, prestasi atau keupayaan prestasi bukan sahaja mengenai hasil

pencapaian organisasi, tetapi juga bagaimana aktiviti-aktiviti dijalankan dalam
memenuhi sesuatu matlamat yang ditetapkan.

Maka pengukuran prestasi sesebuah organisasi dilaksanakan bagi
memenuhi beberapa matlamat iaitu pengukuran prestasi untuk membantu
meningkatkan prestasi organisasi, mengukur penggunaan sumber dan
membuat keputusan serta merealisasikan akauntabiliti kepada pemegang
taruh. (Rozana, Z., dan M. Abdul Hakim, 2005). Oleh itu pengukuran prestasi
merupakan satu kaedah penting yang dapat menyokong keberkesanan
program, membantu dalam penghasilan keputusan dan meningkatkan
keberkesanan dan produktiviti setiap pekerja dalam organisasi. (Hazura
Mohamed et.al, 2015). Begitu juga, kekuatan dan kelemahan aktiviti yang
dijalankan dapat diketahui melalui penilaian prestasi di sepanjang tempoh
tertentu. (Adila Hasyim, 2017).

Keberkesanan prestasi sesuatu organisasi merujuk kepada pencapaian
yang melangkaui sesuatu objektif yang ditetapkan atau apabila keseluruhan
aktiviti dalaman sesebuah organisasi diuruskan secara sistematik berdasarkan
maklumat yang boleh dipercayai. Seterusnya, petunjuk prestasi dibangunkan
bagi mengenal pasti keberkesanan dan kekurangan sesebuah organisasi dalam
menjalankan fungsi dan tugas yang ditetapkan. Dalam konteks ini, masjid
sebagai sebuah institusi yang tidak berasaskan keuntungan, memerlukan
sistem pengurusan prestasi yang strategik bagi menguruskan dana, aktiviti
pengurusan dan pengurusan sumber di masjid (Noor Raudhiah & Teh Suhaila,
2015).

Oleh itu, sistem pengurusan prestasi masjid adalah berfungsi sebagai
alat kawalan yang berupaya menilai pencapaian objektif dan matlamat
strategik pengurusan masjid (Mohd Shahron Anuar Said & Sharul Effendy
Janudin, 2019). Elemen strategik yang ditekankan dalam sistem pengukuran
prestasi masjid adalah merujuk kepada fungsinya dari aspek perancangan dan
pelaksanaan perancangan strategik. Perancangan strategik adalah satu
pendekatan pengurusan untuk menetapkan hala tuju, mengenal pasti isu-isu
strategik ke arah pencapaian objektif organisasi. Maka, sistem pengukuran
prestasi strategik diperlukan sebagai mekanisme pencapaian strategik yang
disasarkan. (Sharul Effendy et. al., 2018).

Dalam mengukur prestasi pengurusan masjid, tiga elemen yang
mempengaruhi petunjuk prestasi adalah sumber, proses dan hasil (Muhd Fauzi
et.al, 2015). Sumber merujuk kepada sumber khusus untuk melaksanakan
aktiviti dan program yang dirancang seperti pegawai masjid, ahli
jawatankuasa, tabung kewangan dan kemudahan yang disediakan di masjid.
Proses pula merujuk kepada proses pengurusan iaitu aktiviti kerja yang
mengubah sumber kepada produk atau perkhidmatan. Manakala, hasil adalah
produk langsung dari sebarang aktiviti dan program yang dapat diukur dalam
unit kewangan atau bukan kewangan (Rasoul Abbasi et.al., 2012 ).

Rajah 1.1. Elemen Pengukuran Prestasi berdasarkan Model Sillanpaa (2011)

N e N e ™
SUMBER PROSES HASIL
VPentadbir VProses vUkuran dalam
VPengurusan Pengurusan Kuantitatif
vSumber VCorak VUkuran
kewangan Pengurusan Kewangan
JKemudahan V¥ Bilangan Pelawat
. J \ J . J

Model pengurusan prestasi di atas adalah sepadan dengan kerangka penilaian
pengurusan masjid yang dikemukakan oleh Solahuddin et.al, (2018) dalam
kajian beliau iaitu tiga komponen utama pengukuran prestasi masjid adalah
kepimpinan, proses pengurusan dan hasil yang memberi kesan kepada
kecemerlangan pengurusan masjid dan pembangunan komuniti setempat.

Kepimpinan adalah merujuk kepada jawatan kuasa masjid yang terlibat
dalam pengurusan masjid. Proses adalah merujuk kepada aktiviti dan program,
kemudahan yang disediakan dan kepedulian ahli kariah. Hasil pula adalah
keterikatan ahli kariah dan peningkatan pendapatan masjid. Selain itu, antara
petunjuk prestasi yang dapat mengukur pencapaian tahap pengurusan prestasi
masjid yang terbaik adalah penglibatan ahli kariah dengan solat berjemaah,
sambutan terhadap program yang dianjurkan, komen atau maklum balas
daripada ahli jemaah, kurangnya kerenah birokrasi pengurusan, keadaan
fizikal masjid yang sesuai dan mengikut keperluan semasa, program yang
bersifat berterusan serta peruntukan kewangan yang kukuh. (Solahuddin et.al.,
2018).

Seterusnya, tujuh aspek prestasi pengurusan masjid yang dapat diiukur
adalah pembangunan dan penyelenggaraan, kewangan, pendidikan dan
pembangunan, keselamatan, kebajikan dan komuniti, pembangunan wanita
dan belia (Umi Khabibah et.al, 2021). Prestasi pengurusan masjid dapat diukur
menerusi sikap keterikatan ahli kariah dengan institusi masjid serta prestasi
kepimpinannya dan keberkesanannya dalam program pembangunan komuniti.
(Mutalib et.al., 2013). Elemen-elemen lain dalam pengukuran prestasi
sesebuah masjid adalah aspek kewangan dan bukan kewangan iaitu
kemudahan yang ditawarkan dan operasi yang dijalankan. (Siti Nur Zahirah &
Mohd Hafizal Ishak, 2024).

Begitu juga, elemen-elemen yang dapat diambil kira dalam
pengukuran prestasi masjid adalah jaringan masjid dengan agensi kerajaan dan
swasta, program pendidikan dan aplikasi teknologi dalam program
pengimarahan masjid (Mohd Suhardi, 2022). Ringkasnya, kesemua elemen
pengukuran yang dinyatakan dari dapatan-dapatan kajian lepas telah pun

dinyatakan dalam dokumen Standard Penarafan Masjid Malaysia (SPMM,
JAKIM, 1991) dan diletakkan dalam gugusan tujuh aspek yang berikut;
Pengurusan Organisasi (17 item; 118 ciri)

Pengurusan Kewangan (10 item; 34 ciri)

Perancangan Program Bersama Rakan Strategik (1 item; 6 ciri)
Perancangan Program Dakwah di Luar Kariah (1 item; 4 ciri)
Pengoptimuman Sumber Ahli Kariah (1 item; 6 ciri)

Inovasi dalam Pengurusan (1 item; 6 ciri)

Pengurusan Tanah Wakaf (1 item; 6 ciri)

NoUnAELD—

3.2 Kecerdasan Buatan (AI) Dalam Pengukuran Prestasi Masjid

Dalam konteks era teknologi moden hari ini, kecerdasan buatan (Al) telah
dikenal pasti sebagai alat strategik yang berpontensi untuk meningkatkan
kecekapan operasi pengurusan melalui automasi dan analisis data yang cekap
(Hamimda Agil, et al.,2024). Malah, kecerdasan buatan (AI) mampu untuk
mengaplikasikan kemahiran dan pengetahuan dalam menyelesaikan sesuatu
masalah dengan menggunakan mesin supaya ia bertindak seperti apa yang
dilakukan oleh manusia (Shabbir & Anwer, 2015).

Alat-alat peranti kecerdasan buatan (Al) yang terkini seperti ChatGPT,
Deepseek, Model Generatif Al, Edge Al Devices, Robotics Al, AI Wearables
dan Autonomous Al Vehicles, masing-masing mempunyai fungsi dan
kelebihan yang berbeza-beza bagi meningkatkan kecekapan algoritma dan
pemprosesan data (Mohd Adib Abd Muin, 2025). Justeru, dapatan kajian
terkini menunjukkan kecerdasan buatan (AI) telah pun digunakan secara
meluas terutamanya di negara membangun meliputi pelbagai bidang
termasuklah kesihatan, ekonomi, kewangan, penerbangan, automotif dan
pendidikan (Aliff Nawi, et.al, 2021).

Di Malaysia, pelan Hala Tuju Kecerdasan Buatan Negara 2021-2025
telah dibangunkan oleh kerajaan Malaysia bagi memastikan teknologi
kecerdasan buatan (AI) digunakan bagi manfaat manusia selari dengan prinsip
kemaslahatan dan kebahagiaan manusia (Tumiran, M. et.al, 2025). Dengan
ini, teknologi kecerdasan buatan (Al) secara praktikalnya dapat diintegrasikan
dalam pengurusan masjid bagi meningkatkan kebolehcapaian masjid secara
berkesan (Ibrahim, A.1, et. al. 2025).

Ini kerana teknologi kecerdasan buatan (AI) dapat melancarkan tugas-
tugas pentadbiran dan pengurusan seperti menambah baik prosedur organisasi,
menyelaras pembuatan keputusan dan meningkatkan output dengan
menggabungkan elemen kecerdasan buatan (Al) dan modal insan (Ernest dan
Kashiari, 2024). Oleh itu, sebahagian daripada tugas-tugas pentadbiran dan
pengurusan yang biasanya dilakukan oleh seseorang pengurus seperti
mengawal, menyelaras, menyelia dapat diautomasikan oleh kecerdasan buatan

(AI) melalui tugas robotik secara cekap dan berkesan (Duchessi et. al, 1993).
Maka, pihak pengurus mempunyai masa yang mencukupi untuk membuat
inovasi dan merangka strategi dalam pengurusan organisasi (Koteswara Rao
Ballamudi, 2019).

Secara khusus, enam dimensi pengurusan organisasi yang dapat
diintegrasikan dengan teknologi kecerdasan buatan (AI) adalah (Palos-
Dsnchez et.al., 2022 ).

(1) Pengurusan strategik sumber manusia
(2) Pengambilan dan penempatan pekerja.
(3) Latihan dan pembangunan.

(4) Pengurusan prestasi.

(5) Pengurusan pampasan

(6) Pengurusan perhubungan pekerja

Rajah 1.2. Enam Dimensi Pengurusan Organisasi

dan penempatan

pekeria pekerja

Pengurusan (2) Pengambilan
perhubungan

(5) Pengurusan (3) Latihan dan
pampasan_ pembangunan

(Sumber : Jia Q et.al, 2018 )

Berdasarkan rajah di atas, secara jelas kecerdasan buatan (AI) dapat
diintegrasikan dalam setiap aspek pengurusan organisasi. Dalam aspek ini,
pihak pengurus organisasi dapat memanfaatkan kecerdasan buatan (Al) dalam
pengurusan sistem prestasi (PMS) dengan cara menganalisis pencapaian setiap
petunjuk prestasi pekerja, merumus penunjuk prestasi yang praktikal, serta
mencadangkan rancangan peningkatan prestasi organisasi pada masa hadapan
(Jia Q et.al, 2018).

Dengan itu, pengurusan prestasi organisasi menjadi lebih cekap
(Khadija Mohasin et.al., 2025) memandangkan kecerdasan buatan (Al)
mampu melaksanakan tugas pengurusan prestasi dengan lebih cekap melalui
pengumpulan data dari pelbagai sumber serta memperihalkan pencapaian
sesuatu matlamat yang ditetapkan oleh organisasi (Arup Varma et.al., 2024).
Dengan ini, kecerdasan buatan (Al) dapat mengupayakan pasukan pengurus
organisasi untuk mengurus prestasi setiap pekerja dengan lebih berkesan dan

adil (Ramesh Nyathani, 2023) serta dapat menyediakan maklum balas masa
nyata kepada organisasi berdasarkan kekuatan dan kelemahan prestasi setiap
pekerja (S. Durairaj dan V. Vetrivel, 2024).

3.3 Kerangka Pembangunan Sistem Pengukuran Strategik Prestasi
Pengurusan Masjid

Berdasarkan Dokumen Standard Penarafan Masjid Malaysia (SPMM,
JAKIM 1991), Kerangka konseptual pembangunan sistem digital prestasi
pengurusan masjid dapat ditunjuk dalam jadual yang berikut;

Jadual 1.1. Kerangka Pembangunan Sistem Pengukuran Strategik Prestasi Pengukuran

Masjid
Elemen Dimensi Sistem Ciri-Ciri Sistem Digital
Pengukuran | Pengukuran Pengukuran Pengukuran Prestasi
Prestasi Prestasi Prestasi Manual
1) Strategik | 1. Pra- Penilaian Permasalahan 1) Proses penilaian prestasi
Pengukuran 2. Penilaian dalam sistem | dibuat secara digital.
Prestasi 3. Pasca Penilaian | pengukuran 2) Laporan  penilaian
4. Penarafan prestasi manual | prestasidibuat secara digital.
dapat dikenal | 3) Penarafan prestasi masjid
2)  Elemen | 1. Pengurusan pasti berasaskan | dibuat secara digital.
Pengukuran | 2. Pengimarahan data-data 4) Intervensi & program
Prestasi 3. Kemudahan kualitatif untuk | latihan berasaskan laporan
Prasarana diselesaikan penilaian prestasi masjid
4. Persekitaran dalam sistem | dijana oleh elemen
3) Tafsitan | Indeks Pencapaian | Pengukuran kecerdasan buatan (AI).
Pengukuran | & Skor Markah digital.
Prestasi
4) Implikasi | Intervensi &
Pengukuran Program Latihan

(Sumber, Dokumen Standard Penarafan Masjid Malaysia, JAKIM 2021)

4. Objektif dan Soalan Kajian

Objektif kajian ini adalah untuk membangunkan kerangka model sistem
pengukuran strategik prestasi pengurusan masjid berasaskan soalan kajian
iaitu apakah reka bentuk sistem dan fungsi-fungsi utama pembangunan
pengukuran prestasi secara digital.

5. Metodologi Kajian

Kajian ini menggunakan pendekatan reka bentuk kajian Design and
Development Research (DDR) berasaskan teori Richey & Klein (2007).

Justifikasi penggunaan DRR dalam kajian pembangunan sistem ini adalah
kerana ia merangkumi proses yang sangat teratur dan bersistematik meliputi
fasa-fasa pembangunan sistem iaitu fasa perancangan, fasa analisis keperluan,
fasa reka bentuk dan pembangunan serta fasa penilaian sistem yang
dihasilkan.

Di peringkat fasa perancangan dan analisis keperluan, kajian ini
menentukan objektif dan skop pembangunan sistem dengan menganalisis
segala keperluan pembangunan sistem menggunakan pendekatan kualitatif
dan kuantitatif. Dalam kaedah kualitatif, analisis dokumen dijalankan bagi
pembangunan kerangka konseptual kajian berdasarkan dapatan kajian-kajian
lepas. Manakala kaedah kuantitatif melalui tinjauan soal selidik pula
digunakan bagi menilai tahap keperluan pembangunan sistem ini. Data yang
diperoleh melalui kedua-dua kaedah ini membantu pengkaji membangunkan
kerangka konseptual kajian dan menghasilkan reka bentuk sistem pengukuran
prestasi masjid seperti yang ditetapkan dalam objektif dan skop projek kajian
ini.

6. Perbincangan dan Kesimpulan

Berdasarkan perbincangan dari dapatan kajian literatur melalui analisis
dokumen pada tiga aspek yang dibincangkan di atas iaitu:
1) Keperluan sistem pengukuran prestasi masjid
2) Kebolehgunaan dan pengintegrasian kecerdasan buatan (AI) dalam
pembangunan sistem.
3) Pembangunan kerangka sistem pengukuran prestasi masjid
berdasarkan Dokumen Standard Penarafan Masjid Malaysia (SPMM).

Kajian ini telah dapat mengenal pasti beberapa perkara asas yang dapat
dijadikan sebagai rujukan dalam pembangunan sistem pengukur prestasi ini.
Antaranya adalah model sistem pengukuran prestasi yang dibangunkan adalah
dalam kerangka Dokumen Standard penarafan Masjid Malaysia (SPMM,
JAKIM 1991) dan dapat disepadankan dengan elemen kecerdasan buatan (Al)
dalam pembangunan sistem ini.

Dapatan-dapatan kajian lepas telah mengesahkan bahawa elemen
kecerdasan dapat diintegrasikan dalam sistem pengukuran prestasi (Palos-
Dsnchez et.al., 2022). Sehubungan itu, pengintegrasian Al dalam
pembangunan sistem digital adalah untuk memenuhi satu keperluan kajian
iaitu menyelesaikan beberapa permasalahan yang berlaku dalam bentuk
pengukuran secara manual berdasarkan Dokumen Standard penarafan Masjid
Malaysia (SPMM, JAKIM 2021).

Dengan itu, kajian ini merumuskan bahawa integrasi kecerdasan
buatan (AI) dalam sistem pengukuran prestasi digital mampu menilai fungsi
dan peranan masjid dengan lebih berkesan berbanding kaedah manual.

Dalam konteks ini, model pembangunan sistem pengukuran prestasi
berbantukan elemen kecerdasan buatan (AlI) dapat dihasilkan dan ditunjukkan
seperti dalam rajah yang berikut:

Rajah 1.3. Kerangka Pembangunan Sistem Digital Pengukuran Strategik Prestasi
Pengurusan Masjid berasaskan Elemen Kecerdasan Buatan (Al)
N
Pra-Penilaian ( Peniaian

. o kendiri )
Strategik Penilaian Penilaian Sebenar

Pasca- Penilaian

—_——m—m

Sistem Digital
Pengukuran
Strategik Prestasi

Integrasi

Pengurusan Masjid
(SPPPM)

Indeks Pencapaian

—=

Implikasi Penarafan &
Pengukuran Program Latihan
_ ———

Berdasarkan kerangka pembangunan sistem digital yang dibangunkan di atas,
terdapat empat elemen utama pengukuran prestasi yang menjadi asas
pembangunan sistem iaitu ;

1) Strategik penilaian

i1) Dimensi pengukuran

1i1) Tafsiran pengukuran

1v) Implikasi pengukuran

Seterusnya, setiap elemen pengukuran prestasi akan dihubungkan pula dengan
dimensi pengukuran yang telah ditetapkan iaitu;

1) Strategik penilaian dihubungkan dengan fasa- fasa penilaian prestasi.
i1) Dimensi pengukuran dihubungkan dengan empat bidang pengurusan
masjid.

1i1) Tafsiran pengukuran dihubungkan dengan indeks pencapaian prestasi.
v) Implikasi pengukuran dihubungkan penarafan dan program latihan.

Akhirnya, elemen kecerdasan buatan diintegrasikan dalam setiap elemen dan
dimensi pengukuran prestasi masjid bagi menganalisis dan merumuskan data.

